ТЭМА,   Маральна-этычная праблематыка аповесці 
               Васіля Быкава “Знак бяды”
                               . ХОД УРОКА

І. Арганізацыйны момант

ІІ. Выяўленне эмацыянальна-псіхалагічнага стану групы па рэфлексійных картках

ІІІ. Уступнае слова настаўніка:

“9 мая народ нашай рэспублікі і ўсе прагрэсіўнае чалавецтва святкуе  знамянальную дату –  60 годдзе Вялікай Перамогі над нямецка-фашысцкімі захопнікамі”. Вялікая, святая Перамога! Ты зіхаціш сцягамі ля дарогі! Ты птушкаю крылатаю ляціш! Ты песняй шчасця нашага звініш! Тваім салютам шэсць дзесяцігоддзяў! Твой подзвіг у бронзе, а гісторыя ў бяссмерці... Ты, Перамога, завяшчала нам заўседы Не забываць вайны мінулай ліхалецце!  Мы ў 45-ым не змагаліся ні дня, Але маўчым мы каля вечнага агня... Есць памяць нацыі, народа, усей краіны! Вайна жыве у нашых успамінах. 
Чакаючы вялікае свята, мы разам з нашымі ветэранамі даем сабе клятву зберагчы ўрачыста і свята памяць пра мінулую вайну, яе легендарных героях, што ішлі на смерць у імя жыцця:

Паклонімся зямлянкам партызан,

Прастрэленым бярозам і дубам,

З чырвонаю вадою на вайне крыніцам,

Траве абпаленай і раненай зямліцы!

Паклонімся пакутнай мы Хатыні...

Ніколі памяць пра яе ў нас не згіне!

І Брэсцкай крэпасці, што здопець кат не змог,

Магілам брацкім, абеліскам ля дарог...
Вялікую Перамогу набліжалі не толькі салдаты і партызаны, але і мірныя жыхары гарадоў і сел.

Іх Подзвігу прысвечаны шматлікія творы беларускіх паэтаў і пісьменнікаў. Незабыўныя старонкі пра вайну належаць Янку Брылю, Алесю Адамовічу, Пімену Панчанку, Аркадзю Куляшову і многім іншым.

На мой погляд, вядучае месца ў літаратуры на тэму Вялікай Айчыннай Вайны займае Лаўрэрат Ленінскай преміі, аўтар такіх сусветна вядомых твораў, як “Жураўліны крык”, “Альпійская балада”, “Дажыць да світання”, наш вялікі суайчыннік Васіль Быкаў.

Настаўніца:

Чаму мы можам гаварыць пра тое, што пісьменнік ведаў вайну не па слухах?

Адказ вучня:
Настаўнік:
Сярод твораў Быкава пра вайну асаблівае месца займае аповесць “Знак бяды”. Яна належыць да самых глыбокіх і змястоўных быкаўскіх твораў, займаючы трывалае месца сярод тых вяршынных дасягненняў нашай літаратуры, якія складаюць яе гонар і славу. Пра гэтую аповесць, якая атрымала самую прэстыжную ў былым СССР Ленінскую прэмію, з высокай  пахвалой пісалі і пішуць не толькі беларускія даследчыкі, але і прадстаўнікі рускай культуры, іншых народаў свету.

Хто ведае, чаму гэты твор можна назваць аўтабіяграфічным?
Адказ вучня:
Настаўнік:
Як вы лічыце, якая галоўная тэма гэтага твора?

Настаўніца:

А што вы можаце сказаць пра ідэю аповесці?

Адказ вучня:
Настаўніца:

У чым асаблівасці кампазіцыі аповесці?

Адказ вучня:
Настаўніца:
Як вы ведаеце, станоўчымі героямі аповесці з’яўляюцца Пятрок і Сцепаніда Багацькі. Згадзіцеся, што яны праяўляюць адметны гераізм у час ліхалецця. Але ж шляхі да подзвігу, да помсты у іх розныя.

На папярэднім уроку вы атрымалі пытанні, на якія павінны былі падрыхтаваць адказы. 6 пытанняў было звязана з вобразам Петрака і 6 – з вобразам Сцепаніды.

Пачнем з героя:
Які  ўзрост Петрака і як ен выглядае? (Першае пытанне)

Адказы вучня :

Настаўніца (другое пытанне):

У беларускай літаратуры есць традыцыя ствараць вобразы музыкаў-выхадцаў з народа. Нзавіце аўтараў, творы, а таксама раскажыце пра захапленне Петрака скрыпкай.

Адказ вучня:
Настаўніца (трэцяе пытанне):

Назавіце найбольш тыповыя рысы характару Петрака, якія ўласцівы ўсяму беларускаму народу.

Адказ вучня:
Настаўніца (чацвертае пытанне):

У сваіх творах Васіль Быкаў паўстае аўтарам, які шмат разважае над этычнымі праблемамі, вельмі актуальнымі сення. Сярод іх праблема духоўнага разбурэння. Пятрок таксама думае пра гэта. Пацвердзіце мой тэзіс цытатай.

Адказ вучня (па кнізе):

Настаўніца (пятае пытанне):

Успомніце эпізод, у якім паказаны пратэст Петрака супраць прыгнятальнікаў.

Адказ вучня:
Настаўніца:

Вы ўжо ведаеце, што пртэст Петрака і Сцепаніды супраць ворагаў праяўляецца па-рознаму. Калі Пятрок больш цярплівы, дыпламатычны, памяркоўны, то Сцепаніда не скрывае сваіх адмоўных адносін да злачынцаў.

Першае пытанне:

Калі ласка, апішыце характар гэтай мужнай жанчыны.

Адказ вучня:
Настаўніца (другое пытанне):

Як адносіцца Сцепаніда да мастацтва яе мужа?

Адказ вучня:
Настаўніца (трэцяе пытанне):

Успомніце эпізод з аповесці, які сведчыць аб абвостраным пачуцці справядлівасці Сцепаніды.

Адкз вучня (па кнізе):

Настаўніца (чацвертае пытанне):

Сцепаніда па-свойму змагаецца з ворагамі. Прывядзіце некалькі прыкладаў яе ўчынкаў, яе сваеасаблівай помсты.

Адказ вучня:
Сцепаніда імкнецца пазбавіць фашыстаў ежы, піцця, зброі і святла. Напрыклад, яна схавала ад ворагаў парсючка ў роў, выдаіла карову ў траву, кінула вінтоўку ў калодзеж.

Настаўніца (пятае пытанне):

Сцепаніда вырашыла закапаць бомбу ў зямлю. Чаму менавіта так яна здзейсніла сваю помсту?

Адказ вучня:
Настаўніца:

Пятрок і Сцепаніда – тыповыя прадстаўнікі беларускага сялянства, якія прайшлі праз самыя цяжкія выпрабаванні. Іх жыцце адлюстроўвае гістарычны і трагічны лес сялянства ў 20-40 гадах ХХ стагоддзя.

І валявая, напорыстая Сцепаніда, і рахманы Пятрок, увасабляюць псіхалогію нацыі. Ім уласціва пачуцце справядлівасці, якое мае агульныя вытокі: народную этыку, народныя ўяўленні пра дабро і прыстойнасць, агульначалавечыя маральныя прынцыпы. Як пісаў А.Адамовіч, “Маральная памяць народа, якая ідзе з глыбіні стагоддзяў, напрамую гучыць у аповесці “Знак бяды”.

У ей жа Васіль Быкаў узнімае яшчэ адну вельмі важную маральна-этычную праблему – праблему здрадніцтва.

Пачварнасць здрадніцтва кожны сапраўдны хрысціянін – кожны з нас – адчувае, калі ўпершыню знаеміцца з легендай пра Іуду з Назарэта, які прадаў Хрыста за 30 сярэбранікаў. Гэтай легендзе амаль 2000 гадоў, але праблема, узнятая ў ей, набывае сення асаблівы рэзанас і актуальнасць.

Прычыны здрадніцтва даследаваліся Шарлем Анры дэ Кастэран у рамане “Легенда пра Ціля Уленшпігеля”, Шамякіным у рамане  “Вазьму твой боль”, Быкавым у аповесці “Сотнікаў”.

Глыбока, з сапраўдным чалавечым болем пісьменнік даследуе і асуджае здрадніцтва ў вывучаемай намі аповесці.

Зараз я запрашаю прадстаўнікоў творчай групы, якая падрыхтавала вуснае паведамленне на тэму “Праблема здрадніцтва ў творы Быкава “Знак бяды”. Калі ласка.

Выступленне першага вучня:

Асабліва грунтоўна і рознабакова Васіль Быкаў даследуе бездухоўнасць і бесчалавечнасць паліцаяў-здраднікаў. Непрыкрытая нянавісць Петрака да іх перадаецца ў яго словах: “...Ім абы жорсткасць сваю спраўляць, упівацца сілай, людскую кроў піць...Ім пасля крыві гарэлкі давай, а пасля гарэлкі зноў на кроў цягне. Вось па гэтым коле і носяцца”.

Выступленне другога вучня:

У “Знаку бяды” Васіль Быкаў акцэнтуе думку аб тым, што здраднікі ў маральна-этычным плане больш агідныя і небяспечныя, чым самі фашысты: “... калі гора праз немца, дык што ж тут і дзівіцца? Але калі гэта чума праз тутэйшых людзей, вядомых усім да трэцяга калена, тады як разумець тое? Можа яны і не былі людзьмі, а прытвараліся імі ўсе гады да вайны, якая разбудзіла ў іх звяруг?”

Выступленне трэцяга вучня:

З трох адмоўных герояў аповесці “Знак бяды” асабліва ненавісны для мяне старшы паліцай Гуж, які з часоў раскулачвання затаіў нянавісць да людзей і вярнуўся, каб помсціць ім за мінулае, разлічыцца з некаторымі. Гэты просты, малы чалавек, якім Гуж паўстае ў пачатку твора, становіцца вельмі небяспечным, калі дарываецца да поўнай, бескампраміснай, неабмежаванай улады.

Выступленне чацвертага вучня:

Асуджае ў сваей аповесці Васіль Быкаў і такіх адмоўных герояў, як Патап Каландзенак і Антось Недасека, ад якіх усяго можна было чакаць. Пры бальшавіках яны былі іх прыхільнікамі і карысталіся перавагамі, а потым, убачыўшы сілу ў нямецкіх фашыстаў, падключыліся да іхняй сістэмы і служаць ей вельмі спраўна.

Пісьменнік выразна паказвае, якая небяспека тоіцца ў тых, хто служаць злой сіле. Іх прынцып вельмі просты – дагаджаць любой уладзе, “хоць савецкай, хоць нямецкай”. Калі загадаюць, яны гатовы і роднага брата павесіць, абы самім уцалець.

Настаўніца:

У працяг гэтых слоў мы з вамі паглядзім і паслухаем невялікі ўрывак з аповесці “Знак бяды” – сцэну размовы Недасекі са Сцепанідай.

Вучні выконваюць сцэну з аповесці “Знак бяды”

Настаўнік:
Дзякуй, гэта было цікава і таленавіта.

А зараз я прашу ўсіх вас паразважаць над такім пытаннем: якія прычыны здрадніцтва выкрывае Быкаў у аповесці “Знак бяды”.

Адказ вучня:
Настаўніца:

У мяне есць яшчэ адно пытанне да вас: ці існуюць прычны для здрадніцтва ў наш час? Якія яны?

Мяркуемыя адказы вучняў:

Першы: нацыянальны нігілізм

Другі: бездухоўнасць пэўнай часткі моладзі

Трэці: замена ідэалаў

Чацверты: прага да багацця

Пяты: адсутнасць у некаторых інтарэсу да сваіх вытокаў

Настаўніца (з асістэнткай):

Нашу размову пра здрадніцтсва, якая, я мяркую, нікога не можа пакінуць раўнадушным, мы завершым радкамі з прнікненага, пранізлівага і ўсім вядомага верша “Здрада”:

Здрада – гэта гнеўны наш дакор!

Здрада – ты праклен і ты пазор!

Здрада – гэта пляма на сумленні.

Здрада – гэта сорам пакалення.

Будучы рэалістычным і гістарычным творам, “Знак бяды” разам з тым мае глыбінны сімвалічны падтэкст, з’яўляючыся аповесцю-прытчай.

Паколькі нам прадстаіць размова пра сімволіку твора, давайце ўспомнім, што такое “прытча” і што такое сімвал. Калі ласка, хто адкажа на першае пытанне?
Адказ вучня:
Настаўніца:

Добра. А цяпер успомнім, што такое “сімвал”?

Адказ вучня:
Настаўніца:

Пра сімвалы Быкаўскага “Знака бяды” нам раскажуць тыя  навучэнцы, якія падрыхтавалі свой праект “Літаратурны вернісаж”. Яны не толькі пералічаць сімвалы твора, але пракаменціруюць іх, ссылаючыся на ўласныя ілюстрацыі да аповесці. Калі ласка, творчая група, выходзьце сюды!
Выступленне першага вучня:

Яўная сімвалічнасць праглядвае ў згадцы пра маладую танюсенькую ліпку, якая выкінула да сонца свае лісточкі і здавалася госцяй з іншага свету. Яна ўспрымаецца, як “увасабленне надзеі”, якая павінна хоць квола свяціць народу.

Яна так цягнецца да сонца і святла, 

Каб вера ў іх не згінула, жыла!...

Выступленне другога вучня:

Яшчэ адным светлым станоўчым сімвалам у творы з’яўляецца скрыпка Петрака Багацькі. Яна – ўвасабленне таленту народа, яго цягі да духоўнасці, мастацтва, прыгожага. Скрыпка пра шчасце людское спявае. Талент, любоў і жыцце ўслаўляе!...

Выступленне трэцяга вучня: 

Злавесна – сімвалічнай перасцярогай з’яўляецца і мертвы жаўранак. Ен “з тых небаракаў, што ашукаліся першай абманкай вясны і паплаціліся жыццем за сваю заўчасную песню”. Той нешчаслівы жаўранак, які на сваю бяду прыляцеў залішне рана, і якога знайшлі Багацькі на сваім нечакана прыдбаным полі.

Замерзлы жаўранак – як песня, што не спета, як пра жыцце няздзейсненае мэта...

Выступленне чацвертага вучня:

Выразны сімвалічны падтэкст мае малюнак запусцення, што пануе на  месцы былой хутарской сядзібы Багацькаў. Ім пачынаецца аповесць пра трагедыю двух цягавітых вясковых жыхароў, за якой паўстае трагедыя Беларусі з яе велізарнымі ахвярамі ў вайне. Аўтар  падкрэслівае абагульняльна-сімвалічны сэнс гэтага малюнка, характарызуючы яго, як “знак даўняй бяды”, што абрушылася ў трагічную часіну на хутар.

На месцы хутарской сядзібы запусценне. Няма жыцця, не прарасце насенне,

Няма нічога тут на хутары пустым, 

Як знак бяды праклен вісіць над ім!...

Выступленне пятага вучня:

Яшчэ адзін злавесны сімвал твора – поле Галгофа. Так Пятрок назваў сваю зямлю, якая была скамянелая, нібы так скала. У гэтым сімвале мы адчуваем подых біблейскіх матываў пакутніцтва. А крыж, які з цяжкасцю ставіць Пятрок на сваей Галгофе і які потым спілуюць камсамольцы, бясспрэчны знак  адвечнай пакуты селяніна на гэтым свеце.

Галгофа – не толькі Багацькава поле.

Галгофа – уся Беларусь у няволі!...

Выступленне шостага вучня:

Адзін з самых запамінальных сімвалаў твора – закапаная Сцепанідай бомба, якую яна схавала ад ворагаў. Гэта бомба – сімвал прыхаванага народнага гневу, які, на думку пісьменніка, выплеснецца калі-небудзь з перапоўненай чашы.

Закапаная бомба навекі

Будзе ворагаў у страху трымаць.

Тых, што страцілі твар чалавека,

Да роднай зямлі не пускаць.

Выступленне семага вучня:

Трагічная смерць Сцепаніды з’яўляецца адным з самых запамінальных і трагічных сімвалаў “Знака бяды”. Каб не дацца ў рукі ворагу, Сцепаніда падпальвае хату і сябе. Смерць гераіні – сімвал непераможнасці беларускага народа.

Полымя чырвонае да неба – 

Хутар палымнее каля поля.

Мы нераможны, помсціць трэба

Тым, хто нас пазбавіў шчасця, долі! 

Настаўніца:
Дзякуй, сядайце. “Знак бяды” – твор трагедыйнага гучання, але ў той жа час – светлы і аптымістычны. Галоўныя героі – Пятрок і Сцепаніда – простыя людзі, мірныя жыхары, знішчаныя фізічна бесчалавечнымі абставінамі. Малюючы іх пакутніцкі шлях, аўтар сцвярджае гуманістычную думку. Ен верыць у непераможнасць у чалавеку чалавечага, боскага пачатку, у духоўную моц і нязломнасць народа.

Гэты твор мае вялікае значэнне, таму што Быкаў, выступаючы як філосаф, глыбока даследуючы жыцце, прымушае кожнага з нас задумацца над яго сэнсам, над тымі чалавечымі памылкамі, якія прыводзяць да трагічных вынікаў. Усе негатыўнае на зямлі нараджае сам чалавек. Ці не варта кожнаму з нас над гэтым задумацца?

V. Рэфлексія

Настаўніца:

Вось зараз я і прапную вам на працягу некалькіх хвілін самастойна падумаць і дапісаць прапанаваны няскончаны тэзіс: “Прачытаўшы аповесць Быкава, я зразумеў, што чалавек...” Запісвайце, калі ласка.

І хай вас натхняе глыбокая, філасофская песня беларускага барда Алеся Камоцкага.

Выконваецца песня.

Настаўніца:

Гатовыя? Хто пачынае?

Варыянты адказаў дзяцей:

1. “што чалавек ва ўзросце юнака і дзяўчыны павінен займацца выхаваннем сваей душы”.

2. “што чалавек павінен заставацца чалавекам у любых умовах”.

3. “... што чалавек, у руках якога ўлада, абавязкова павінен  прытрымлівацца маральных нормаў”.

4. “... што чалавек у адказе за сваіх родных і блізкіх у эстрэмальных абставінах”.

5. “... што чалавек, незалежна ад абставін, не мае права губляць пачуцце чалавечай годнасці”.

6. “... што чалавек, нават просты, які не здзяйсняў гераічных учынкаў, павінен быць гатовым да подзвігу”.

VІ. Дамашняе заданне

Настаўніца:

Добра! Малайцы. Я хачу прапанаваць вам прадоўжыць свае разважанні ў дамашніх сачыненнях, тэмы якіх вы бачыце на дошцы.

Запішыце адну з іх.

1. “Шлях да подзвігу Петрака і Сцепаніды”.

2. “Права маральнага выбару ў аповесці В.Быкава “Знак бяды”.

3. “Душэўная прыгажосць герояў твораў Васіля Быкава”.

4. “Суровая праўда вайна ў творах Васіля Быкава”.

5. Вольная тэма “Гераізм беларускага народа ў гады Вялікай Айчыннай вайны”

VІІ. Заключнае слова настаўніцы:
Будзем падводзіць вынікі. Мне спадабаліся ўсе, што сення вы рабілі на ўроку. На мой погляд, вы не толькі добра ведаеце змест твора, яго тэму, ідэю, кампазіцыйныя асаблівасці, вобразы герояў. Мне спадабаліся цікавыя і таленавітыя праекты дзвюх творчых груп. Асабліва хачу падзякаваць сваей юнай асістэнцы Захвіцэвіч Паліне за яе пранікненыя вершы. Адзнакі мы выставім пасля ўрока, але магу сказаць, што іх будзе шмат і што яны будуць вельмі добрыя.

Настаўніца:

А цяпер я папрашу пры дапамозе рэфлексійных картак ацаніць свой удзел ва ўроку. Чырвоныя гваздзікі – высокая адзнака, ружовыя гваздзікі – проста добрая адзнака (Вучні падымаюць рэфлексійныя карткі).

Бачу і разумею. (Вучні апускаюць карткі). У нас атрымаўся цудоўны, хоць і папяровы букет памяці аб нашым вялікім суфйчынніку Васілю Быкаве, букет памяці аб усіх тых, дзякуючы каму мы хутка адзначым 60-годдзе Вялікай перамогі.

З надыходзячым святам! Дзякуй. Да пабачэння. 

